
	     1. ՀՀ աշխատանքի և սոցիալական հարցերի նախարարություն
	02.08.20242թ․

	
	NՆՄ/ՄԴ/24486-2024

	Առաջարկություններ և դիտողություններ  չունի

	     2. ՀՀ ֆինանսների նախարարություն

	07․08․2024թ․

	
	N01/9-1/16536-2024

	Համաձայն Նախագծի հիմնավորման՝ նշված գույքը կառուցված է եղել 1985թ.-ին և նախատեսված է եղել օգտագործել որպես բժշկական հաստատություն, սակայն ներկայումս տարածքը չի օգտագործվում։ 
Այս կապակցությամբ հարկ ենք համարում նշել, որ նախագծի հիմնավորումներից ակնհայտ չէ, թե երբ և ինչ հիմքերով է որպես բժշկական հաստատություն կառուցված գույքն ամրացվել/հաշվառվել ՀՀ աշխատանքի և սոցիալական հարցերի նախարարության հաշվեկշռում, ինչու նշված տարածքը չի օգտագործվում որպես բժշկական հաստատություն, որն է գույքն օտարելու պատճառը և արդյոք դիտարկվել են գույքն այլ կերպ օգտագործելու՝ օրինակ՝ վարձակալությամբ տրամադրելու տարբերակը:
Բացի այդ, հիմնավորմամբ ներկայացված չէ նաև գույքի ներկայիս վիճակի վերաբերյալ տեղեկություններ՝ այն տրամաբանությամբ, որ ներկայումս ՀՀ աշխատանքի և սոցիալական հարցերի նախարարության կողմից իրականացվում են բնակարանային աջակցության և սոցիալական բնակարանների ապահովման մի շարք միջոցառումներ և նշված գույքը կարող է ծառայել տվյալ միջոցառումների շրջանակներում: Այդ կապակցությամբ կարևորում ենք ՀՀ աշխատանքի և սոցիալական հարցերի նախարարության դիրքորոշումը:
Ելնելով վերոգրյալից, առաջարկում ենք նախագծի քննարկմանն անդրադառնալ վերոնշյալ տեղեկատվության առկայության պարագայում, ինչպես նաև քննարկել գույքը վարձակալությամբ տրամադրելու տարբերակը:
	
Չի ընդունվել, 
հաշվի առնելով, որ գույքը գտնվում է ոչ բարվոք վիճակում՝ նպատակահարմար է համարվում այն ներկայացնել օտարման՝ աճուրդային եղանակով։
Նախագիծը ներկայացվել է ՀՀ աշխատանքի և սոցիալական հարցերի նախարարությանը, որի վերբերյալ վերջինս տեղեկացրել է, որ Նախագծի վերաբերյալ առաջարկություններ և դիտողություններ չունի։


	    3. Կադաստրի կոմիտե
	30․07․2024թ․

	
	NՍԹ/12195-2024

	Նախագծում նշված Կոտայքի մարզ, համայնք Աբովյան,                            քաղաք Աբովյան, Հատիսի փողոց թիվ 6/29 հասցեում գտնվող անշարժ գույքի շուկայական արժեքին մոտարկված կադաստրային արժեքը կազմում է 166,929,839 ՀՀ դրամ:
	
Ընդունվել է Նախագծի 2-րդ կետի                             3)-րդ ենթակետը  խմբագրվել է։

	[bookmark: _Hlk172707396]    4․ ՀՀ առողջապահության նախարարություն
	23․07․2024թ․

	
	թիվ ԳՍ//23535

	Նախագիծը 23․07․2024թ․ գրությամբ դիրքորոշում ստանալու նպատակով ներկայացվել է ՀՀ առողջապահության նախարարություն, սակայն վերջինս մինչ օրս չի ներկայացրել Նախագծի վերաբերյալ իր կարծիքը։
Միաժամանակ ՀՀ կառավարության 25.02.2021թ. «Կառավարության աշխատակարգը հաստատելու մասին» թիվ 252-Լ որոշմամբ հաստատված աշխատակարգի 16-րդ կետի համաձայն «Կարծիքի ուղարկված նախագծերի վերաբերյալ մարմինները կարծիք են տալիս 7 օրվա ընթացքում, իսկ ծավալուն նախագծերի դեպքում (10 և ավելի էջ)՝ 10 օրվա ընթացքում:», իսկ նույն աշխատակարգի 18-րդ կետի համաձայն՝ «Եթե սույն աշխատակարգի 16-րդ և 17-րդ կետերում նշված ժամկետներում նախագծի վերաբերյալ կարծիք (եզրակացություն) չի ստացվում, ապա կարծիքը համարվում է դրական և նախագիծն առանց դրա ներկայացվում է վարչապետի աշխատակազմ՝ դրա մասին նշելով ամփոփաթերթում (այդ թվում՝ ուղարկման ամսաթիվը և գրության համարը): Այս դեպքում վարչապետի աշխատակազմը նախագծին ընթացք է տալիս առանց համապատասխան կարծիքների (եզրակացության)։»։
Հաշվի առնելով վերոնշյալը՝ Նախագիծը ներկայացվում է ՀՀ կառավարության քննարկմանը՝ առանց ՀՀ առողջապահության նախարարության  դիրքորոշման։



